
A.L. 276 tal-2020

ATT DWAR L-EDUKAZZJONI
(KAP. 327)

Ir-Regolamenti tal-2020 biex jemendaw ir-Regolamenti tal-Kors 
għas-Certificate in Foundation Studies

BIS-SAĦĦA tas-setgħat mogħtija lilu skont l-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmulin mis-Senat tal-Università ta’ Malta bis-saħħa tas-setgħat 
mogħtija lilu skont l-artikoli 75 (3) u 79 (b) ta’ dan il-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2020 
biex jemendaw ir-Regolamenti tal-Kors għas-Certificate in Foundation Studies u 
għandhom jinqraw u jinftiehmu bħala ħaġa waħda mar-Regolamenti tal-2000 tal-
Kors għas-Certificate in Foundation Studies, ippubblikati bħala Avviż Legali 352 tal-
2014, li minn hawn ‘il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw għall-korsijiet li jibdew
f’Ottubru 2020 jew wara.

L-Emenda għar-regolament 3 tar-regolamenti prinċipali

3. Il-paragrafi (2) u (3) għandhom jidħlu wara l-paragrafu (1) tar-regolament
3 tar-regolamenti prinċipali:

“(2)	 Fid-diskrezzjoni tal-Bord, l-applikanti huma meħtieġa jgħaddu minn 
intervista u / jew test bil-miktub.

(3) Ċittadini tal-UE, ċittadini minn barra l-UE u ċittadini Maltin li għandhom
ċittadinanza doppja u li studjaw barra minn Malta u wara daħlu fi skola tal- edukazzjoni 
sekondarja ogħla f’Malta għal aktar minn sena waħda ma jistgħux jidħlu għall-Kors.

4. Il-paragrafu (2) tar-regolament 3 tar-regolamenti prinċipali għandu jiġi
nnumerat mill-ġdid bħala l-paragrafu (4).

L-Emenda għar-regolament 6 tar-regolamenti prinċipali

5.  Minflok il-paragrafu (1) tar-regolament 6 tar-regolamenti prinċipali għandu 
jidħol dan li ġej:

“6. (1) Il-programmi ta’ studju għandhom l-għan li jnaqqsu d-differenzi bejn 
is-sistema edukattiva Maltija u sistemi oħrajn.  Dawn għandhom jikkonsistu f’għadd 
ta’ taqsimiet studju li għalihom hemm assenjati sa 65 krettu ECTS u għandhom ikunu 
offruti f’dawn l-oqsma li ġejjin:

Studji Umanistiċi;

Business Studies (f’oqsma ta’ studju approvati mill-Bord);

Xjenza (f’oqsma ta’ studju approvati mill-Bord);

Inġinerija u ICT; 

Xjenzi Mediċi u Dentali; u 

Xjenzi tas-Saħħa (f’oqsma ta’ studju approvati mill-Bord).”

